








































Adolygiad o Gynllun Rheoli Traethlinau (SMP) Aber Hafren



Crynodeb Gweithredol



Mae’r Adolygiad o’r Cynllun Rheoli Traethlinau (SMP2) allan i’r Cyhoedd ymgynghori yn ei gylch ar hyn o bryd tan 10 Ionawr 2010.

Mae hwn yn adroddiad DRAFFT ar hyn o bryd. 







Cynllun Rheoli’r Traethlin

Mae Cynllun Rheoli’r Traethlin yn ddogfen anstatudol sy’n cynnwys polisïau drafft yn argymell sut y dylid rheoli’r traethlin o amgylch Aber Hafren dros y 100 mlynedd nesaf.     

Datblygwyd SMP2 gan Grŵp Arfordirol Aber Hafren (SECG), mewn ymgynghoriad â’r bobl sy’n byw ac yn gweithio ac yn ymweld ag arforlin Aber Hafren, gan ddefnyddio dogfennau canllaw a gytunwyd gan y llywodraeth.    

Mae SECG yn bartneriaeth o’r amryfal awdurdodau lleol, awdurdodau cadwraeth, Byrddau Draenio Mewnol ac Asiantaeth yr Amgylchedd o amgylch Aber Hafren.   



Yr Ardal

Mae ardal astudiaeth SMP2 yn dilyn yr arforlin o Drwyn Larnog, ger Penarth yng Nghymru, i Anchor Head, ychydig i’r gogledd o Fae Weston yn Lloegr.    

Y ffin i fyny’r afon yw Haw Bridge, ger Caerloyw, sydd ychydig yn is na ffin y llanw ar hyn o bryd ac sydd eto tan ddylanwad y môr.  Mae hefyd yn cynnwys ynysoedd Echni a Ronech.

Rhannwyd yr arforlin yn 17 o Ardaloedd Thema yn seiliedig ar ranbarthau, trefi a dinasoedd o amgylch Aber Hafren.   

Is-rannwyd pob Ardal Thema yn ddarnau o arfordir y gellir eu rheoli, a elwir yn Unedau Polisi. 

Ceir 66 o Unedau Polisi yn ymestyn dros ardal astudiaeth SMP2 Aber Hafren.   

Ceir cyfanswm o 198 o ddewisiadau polisi drafft yn ymdrin â thraethlin Aber Hafren i gyd dros gyfnod SMP2 o 100 mlynedd.  Mae’r tabl isod yn dangos dosbarthiad gwahanol ddewisiadau polisi a argymhellir ar gyfer y drafft hwn yn SMP2 dros bob epoc.

	
	Dewisiadau polisi a ddewiswyd

	Epoc
	Dal y Llinell (HTL)
	Dim Ymyrraeth Weithredol (NAI)
	Ailaleinio wedi ei Reoli (MR)

	Tymor byr
0 i 20 o flynyddoedd
(2025)
	34
	32
	0

	Tymor canolig
20 i 50 o flynyddoedd
 (2055)
	34
	24
	8

	Tymor hir
50 i 100 o flynyddoedd
 (2105)
	34
	23
	9



Bydd llawer o ddarllenwyr yn canolbwyntio ar y manylion lleol a’r polisi drafft detholedig ar gyfer yr ardal y maent yn byw ynddi. Mae’n bwysig darllen y testun i gyd-fynd â’r polisïau drafft yn ogystal â’r penawdau polisi  – mae’r modd y gellid gweithredu polisïau yn amrywio o’r naill Uned Bolisi i’r llall.

Mae’n bwysig cydnabod bod angen i’r penderfyniadau a wneir ar y lefel leol adlewyrchu dealltwriaeth o brosesau ffisegol yn Aber Hafren gyfan, ac ystyried polisïau a  blaenoriaethau ar lefel ranbarthol a chenedlaethol. Mae angen darllen y Datganiadau Polisi a gynhyrchwyd yng nghyd-destun y materion a’r goblygiadau polisi ar raddfa ehangach, a gyflwynir yn Rhan A SMP2.  

Mae’r SMP2 drafft hwn yn cynnwys 3 adroddiad ar gyfer cynulleidfa nad yw’n dechnegol, ac 11 o atodiadau technegol cefnogol.
Mae pob un o’r dogfennau SMP2 ar gael ar-lein yn www.severnestuary.net/secg.


Datblygwyd SMP2 gan roi ystyriaeth i newidiadau a ragfynegir i’r cynnydd yn lefel y môr a achosir gan newid yn yr hinsawdd dros y 100 mlynedd nesaf.  Gwelir yr SMP2 felly fel teclyn / canllaw pwysig i rai sy’n llunio penderfyniadau a chynllunwyr i sicrhau nad yw’r defnydd a wneir o dir yn y dyfodol ar yr arforlin yn rhoi cenedlaethau’r dyfodol mewn perygl neu’n rhoi beichiau ariannol na ellir eu rheoli arnynt yn nhermau amddiffyn yr arfordir.  

Cwblhawyd yr asesiadau a ddefnyddiwyd i oleuo’r SMP2 hwn ar lefel uchel ac i raddfa fawr iawn (yn ymestyn dros 275 milltir o arforlin), fel ei fod yn rhoi darlun cyffredinol o newid, ond ni fwriedir iddo ganolbwyntio ar amrywiaethau lleol ynglŷn â sefyllfa’r arforlin yn y dyfodol.

Ceir safleoedd pwysig o bwys hanesyddol a chynefinoedd a warchodir yn rhyngwladol o amgylch Aber Hafren. Mae SMP2 yn helpu cynllunio sut y gall y safleoedd hyn ymaddasu i newid yn yr hinsawdd neu sut y mae angen gwarchod, amnewid neu addasu’r asedau / nodweddion hyn o ganlyniad i weithredu polisi arbennig ynglŷn â’r traethlin.  




















Dewiswyd polisi

Dewiswyd polisi drafft ar gyfer pob Uned Polisi ac ar gyfer pob cyfnod o amser (epoc) yr ymdrinnir ag ef gan SMP2 (0-20 o flynyddoedd, 20-50 o flynyddoedd a 50-100 o flynyddoedd).  Mae pedwar o ddewisiadau polisi posibl ar gael i ddethol ohonynt:

· Dal y Llinell (HTL) – darparu rhywfaint o amddiffyniad arfordirol a chadw safle’r amddiffyniad yn fras lle mae ar hyn o bryd.  Nid yw hyn o reidrwydd yn golygu y bydd amddiffynfeydd yn cael eu gwella i wrthsefyll newid yn yr hinsawdd – e.e. nid ystyrir pa mor dda y gwarchodir y traethlin rhag llifogydd arfordirol gan SMP2. Ystyrir hyn yn fanylach gan Strategaethau Rheoli Risg Llifogydd a chynlluniau amddiffyn unigol.  
· Dim Ymyrraeth Weithredol (NAI) – mae’n tybio nad oes unrhyw waith cynnal, trwsio nac amnewid ar strwythurau amddiffyn presennol yn digwydd.  Dyma senarios ‘gwneud dim’ y gellir profi gwahanol bolisïau yn eu herbyn, ond mae hefyd yn ddewis polisi hyfyw ar gyfer rhai darnau o’r traethlin e.e. lle mae bach o fygythiad lifogydd neu erydiad yn awr neu yn y dyfodol, neu lle ceir symudiad graddol tuag at adlinellu’r traethlin (gweler isod).
· Adlinellu Rheoledig  - mae hyn yn golygu symud yr amddiffynfeydd yn ôl tua’r tir, gan ildio rhywfaint o dir i’r môr, a chreu llinell amddiffyn fwy cynaliadwy yn y dyfodol.  Gall y dewis hwn greu cynefin ychwanegol fel traethellau llaid neu forfa heli, sy’n darparu amddiffyniad naturiol rhag perygl llifogydd.  
· Symud y Llinell Ymlaen – mae hyn yn golygu adfer tir o’r môr drwy greu amddiffynfeydd newydd ymhellach i gyfeiriad y môr.  Nid yw hyn wedi cael ei argymell fel dewis polisi a ffefrir yn unrhyw le yn SMP2 Aber Hafren.

